
o‘taydilar va haftaning ma’lum kunlarini professional ta’limga bag‘ishlaydilar. Bu 

bitiruvchilarning 100 foiz bandligini ta’minlash va ishlab chiqarishni malakali kadrlar 

bilan to‘ldirish imkonini beradi. 

Janubiy Koreyada esa "Erkin semestr" (Free Semester) tizimi yo‘lga qo‘yilgan 

bo‘lib, o‘rta maktab o‘quvchilari bir semestr davomida an’anaviy imtihonlardan ozod 

qilinadi. Bu vaqt ichida ular faqat turli to‘garaklar, kasbiy laboratoriyalar, san’at va 

sport yo‘nalishlarida o‘zlarini sinab ko‘radilar hamda karyera markazlarida 

maslahatlar oladilar. AQSh maktablarida esa har bir o‘quvchining individual 

qiziqishlaridan kelib chiqib, yuqori sinflarda fanlarni tanlash imkoniyati (elective 

courses) beriladi. Agar o‘quvchi kelajakda muhandis bo‘lmoqchi bo‘lsa, u matematika 

va fizika kurslarini chuqurlashtirilgan dastur asosida o‘qiydi, gumanitar fanlarni esa 

minimal darajada o‘zlashtiradi. Ushbu ilg‘or xorijiy tajribalarni milliy mentalitet va 

O‘zbekiston Respublikasining "Ta’lim to‘g‘risida"gi qonuni hamda Milliy o‘quv dasturi 

talablariga moslashtirgan holda joriy etish maktab bitiruvchilarining 

raqobatbardoshligini sezilarli darajada oshiradi. 

Xulosa qilib aytganda, maktab o‘quvchilarini kasb-hunarga maqsadli va ilmiy 

asoslangan tarzda yo‘naltirish ularning kelajakda jamiyatning faol va samarali a’zosiga 

aylanishini, o‘z iqtidorlarini to‘liq namoyon eta olishini hamda mamlakat 

iqtisodiyotining jadal rivojlanishini ta’minlovchi eng ishonchli poydevordir. 

“Ekskursiya” so‘zi lotincha, “yurish yoki sayohat” degan ma’noni ifodalaydi. 

Ekskursiya obyekti tarixiy, madaniy, estetik yoki ilmiy ahamiyatga ega bo‘lgan obyekt 

yoki hodisadir.  

Ekskursiya o‘quv-tarbiya ishlarining juda murakkab va qiyin shakli va bilimlarni 

bayon qilishning xilma-xil metodlarini nazarda tutuvchi eng samarali o‘qitish 

shakllaridan biridir. Ekskursiyaning kalendar ish rejasi o‘quv yilining boshida bir yil 

uchun choraklar bo‘yicha mahalliy sharoitni hisobga olgan holda tuziladi. Har bir 

ekskursiya puxta tayyorgarlikni talab qiladi va odatda quyidagi bosqichlardan tashkil 

topadi:  

1) ekskursiyalarning kalendar rejasini tuzish;  

2) konkret o‘quv-tarbiya vazifalarini belgilash;  

3) obyekt tanlash va u bilan taxminiy tanishish;  

4) kengaytirilgan ish planini tuzish;  

5) ekskursovodni yoki korxona xodimlarini o‘quvchilar bilan suhbat o‘tkazishga 

tayyorlash, ularni ekskursiyaning maqsadi va vazifalari bilan tanishtirish;  

6) o‘quvchilarni oldindan tayyorlash (ekskursiyaning umumiy vazifalarini 

qo‘yish, topshiriq va vazifalarni taqsimlash, ekskursiyadagi xulq-atvor qoidalari bilan 

tanishtirish, jihozlarni tayyorlash);  

7) kuzatish imkoniyatlarini hisobga olib eng maqsadga muvofiq, yo‘nalish 

tanlash; 

mailto:rn099702@gmail.com

8) ekskursiya o‘tkazish uchun yordamchilarni tayyorlash. 

Ekskursiya vaqtida o‘tkaziladigan va bajariladigan ishlar quyidagilardan iborat:  

1) ekskursiya vaqtida o‘quvchilar ekskursiya joyigacha yo‘l-yo‘lakay kuzatishlar 

o‘tkazib boradilar;  

2) butun ekskursiya davomida o‘qituvchi tushuntirib boradi;  

3) ekskursiya joyida o‘quvchilar odamlar va mashinalarning ishini yoki tabiat 

obyektlari va hodisalarini kuzatadilar;  

4) u yerdagi ishchilar va mutaxassislar bilan suhbatlashadilar;  

5) tabiiy material yig‘adilar va oldindan tayyorlab qo‘yilgan papka, quticha, 

bankalarga soladilar;  

6) o‘lchov ishlarini (daryoda, tuproq kesmasida, tepalikda) olib boradilar;  

7) kompas bo‘yicha yo‘nalishlarni aniqlaydilar;  

8) rasm chizadilar, xulosalar chiqaradilar va umumlashtiradilar;  

  9) kuzatayotgan obyektda o‘quvchilar ham ijtimoiy foydali mehnat qiladilar 

Ekskursiya materiallari 3 turga bo‘linadi: 

- ekskursiya yo‘nalishidagi haqiqiy ekskursiya obyektlari;  

- qo‘shimcha illyustrativ materiallar (gidportfelidagi ko‘rgazmali materiallar);  

- so‘zli-obrazli material gid mahoratiga bog‘liq bo‘lib, voqealarni yorqin 

tushuntirib berish evaziga erishiladi.  

Odatda, ekskursiya, u yoki bu fanning ma’lum bo‘limlarini o‘rganish maqsadida 

o‘tkaziladi. Ular tabiat, ishlab chiqarish korxonalari, jamoa xo‘jaligi, muzey, tarixiy 

yodgorliklar bo‘lishi mumkin. Ekskursiyani muvaffaqiyatli o‘tkazish ko‘p jihatdan 

o‘qituvchining tayyorgarligiga bog‘liq bo‘ladi. Tayyorgarlik bosqichi o‘z ichiga 

quyidagilarni oladi:  

- joyni tanlash va uning oldindan o‘qituvchi tomonidan kuzatilishi;  

- ekskursiya jarayonida o‘qituvchi tayanishi lozim bo‘lgan bolalardagi bilim va 

tushunchalarni bilib olish;  

- ekskursiya rejasini belgilash va uning maqsadini aniqlash. 

Ma’lumki, boshlang‘ich sinf o‘quvchilarining tabiiy fan darslarida o‘qituvchi 

barcha o‘qitish metodlarini og‘zaki, ko‘rgazmali va amaliy metodlarini qo‘llaydi. U 

o‘simlik va hayvonlarni namoyish qiladi. Amaliy ishlarni bajarish yo‘li bilan 

o‘quvchilarni ayrim organizmlarning tashqi va ichki tuzilishi bilan tanishtiradi. 

Ammo sinfdagi darsda uzoq kuzatishni talab qiluvchi o‘simlik yoki hayvonning 

rivojlanish jarayoni, har xil organizmlarning tabiiy sharoitlarda birgalikda 

yashashlarini ko‘rsatib bo‘lmaydi. Shuning uchun ham tabiiy fan darslarida 

ekskursiyalar tashkil etiladi. O‘rganilayotgan mavzu tushunchalari ekskursiya darsida 

mustahkamlanadi, aniqlanadi, umumlashtiriladi. 

Ekskursiyalar darslar bilan chambarchas bog‘lanadi: ekskursiyada ko‘rilgan 

obyektlar darslar davomida ko‘p marta takrorlanadi, to‘plangan narsalar esa namoyish 

qilinadi. Yakunlovchi ekskursiyalarda o‘quvchilar ilgari olgan bilimlarini yodga olib, 

mustaqil kuzatishlar o‘tkazadilar va material yig‘adilar. 

Darslarning uy vazifalari bilan xususan eksperimental xarakterdagi topshiriqlar 

bilan bog‘liqligi aniqdir. O‘quvchilar uyda uncha murakkab bo‘lmagan tajribalar 

o‘tkazadilar, kuzatishlar olib boradilar. (Masalan, uyda daftarlariga sinfda ajratilgan 

gul qismlarini yoki hasharot bo‘laklarini yopishtiradilar), jadval to‘ldiradilar, rasm 

chizadilar. Bu o‘qitishning eng yuqori ko‘rgazmalilikka va o‘quvchilarning ijodiy 

mustaqilligiga asoslangan maxsus shaklidir. Dasturning deyarli har bir mavzusi 

bo‘yicha ekskursiyalar mo‘ljallangan. O‘zbekistonning tabiiy sharoiti ekskursiyalar 

sonini ancha ko‘paytirishga imkon beradi. 

Ekskursiya vaqtida to‘plangan material darsda, uyda yoki darsdan tashqari 

vaqtda maktabda ishlanadi (tartibga keltiriladi). Ulardan gerbariy va kolleksiyalar 

tayyorlanadi, ular tarqatma material bo‘lib xizmat qiladi yoki ko‘rgazmali qurol 

sifatida foydalaniladi. Shu maqsadda, shuningdek, rasmlar, albomlar, har xil yasalgan 

buyumlardan ham foydalaniladi. 

Ekskursiyada to‘plangan materiallardan faqat tabiiy fan darslaridagina emas, 

balki matematika, ona tili, mehnat va rasm darslarida ham foydalanish kerak. 1-

sinfdan boshlab, savodga o‘qitishning alifbe davrida o‘quvchilar bilan ekskursiya 

o‘tkaziladi, 1-sinf o‘quvchilari maktabga kelgan paytlarida, odatda terak, chinor, tol, 

shumtol, tut kabi daraxtlaming nomlari bilan tanish bo‘ladilar, lekin daraxtlar 

to‘g‘risida ko‘pincha tasavvurga ega bo‘lmaydilar, ular daraxtlarning bir navini 

boshqasidan farqlay olmaydilar. Bu bolalarning daraxtlarni taqqoslamaganliklari, har 

bir daraxtning tanish shoxlari, po‘stlog‘i, rangi, barglarining shakli va katta-kichikligini 

qarab chiqmaganliklari, ya’ni ularda kuzatuvchanlik rivojlanmaganligi bilan 

izohlanadi. Kuzatuvchanlikni rivojlantirishda ekskursiyalar katta ahamiyatga ega. 

Bahor oylarida o‘quvchilar chinor, shumtol, qayrag‘och, tut, terak shoxlarida 

kurtaklarning yozilishini kuzatadilar. O‘qituvchi o‘quvchilarning kuzatishlariga 

rahbarlik qilib, ularning diqqatini barcha daraxtlarda kurtaklar katta-kichik bo‘lishi 

(terak va chinorda kurtaklar yirik, qayrag‘ochda - ancha mayda, akatsiyada - 

po‘stlog‘idan zo‘rg‘a ko‘rinib turadi) va shakl jihatidan (terakda ular cho‘ziq, 

qayrag‘ochda sharsimon, nastarinda tuxumsimon) bir-biridan farq qilishiga qaratadi. 

Kuzatishlar natijasida o‘quvchilar daraxtlarning barglari bo‘lmasa ham kurtaklariga 

qarab farq qilish mumkinligiga ishonch hosil qiladilar. 

2-sinf dasturida tabiatga mavsumiy: erta va kech kuzda, qishda va erta bahorda 

ekskursiyalar o‘tkazish mo‘ljallangan. Bundan tashqari, imkoniyatga qarab o‘qituvchi 

o‘quv sayrlardan foydalanadi, ular davomiyligining qisqaligi va odatda kuzatiladigan 

tabiat obyektlari va hodisalari sonining ozligi bilan farq qiladilar. Bolalar faqat 

tabiatgagina emas, balki har xil korxonalarga (fabrika, ferma, maishiy xizmat 

korxonalari va shu kabilarga) ekskursiyalar o‘tkazadilar, kinoteatr, ko'rgazma, 

klublarga boradilar. 2-sinfda 1-sinfdan farq qilib, o‘qitishning ikkinchi yilida bolalarga 

ko‘proq talablar qo‘yiladi ular ekskursiya o‘tkazuvchi bilan suhbatda faol 

qatnashishlari va o‘qituvchi topshirig‘i bo‘yicha murakkab bo‘lmagan mustaqil 

kuzatishlarni bajarishlari kerak.   

   Ekskursiya – o‘quvchilarni tabiat hodisalarining yoki tabiat va mehnat 

aloqalarini aks ettiruvchi faktlar bilan tanishtirish uchun zarur bo‘lgan noyob bilim 

manbaidir. Misol sifatida eng ko‘p tarqalgan suv o‘simliklari va hayvonlar bilan 

tanishish maqsadida suv havzasida o‘tkaziladigan ekskursiya rejasini  keltiramiz.  

3-sinf:  

1) ilgari tabiatda (hiyobon, skverga) o‘tkazilgan ekskursiya mazmuni bo‘yicha 

suhbat;  

2) yangi mavzu bo‘yicha (suv havzasining mavjudotlari to‘g‘risida) kirish suhbati;  

3) o‘smliklarni kuzatish;  

4) hayvonlarni kuzatish;  

5) yaqinda joylashgan suv havzasidagi o‘simlik va hayvonlarning tashqi tuzilishini 

qarab chiqish;  

6) ekskursiya materialini yig‘ish;  

7) umumlashtiruvchi suhbat;  

8) uyga vazifa berish (jadval). 

Ekskursiya jarayonida o‘qituvchi o‘quvchilarning bilish faoliyatiga rahbarlik 

qiladi, bunda og‘zaki (hikoya, suhbat, tushuntirish), ko‘rgazmali (suhbat jarayonida 

kuzatish) va amaliy (o‘quvchilarning amaliy ishlariga rahbarlik qilish) metodlaridan 

foydalanadi. 

4-sinfda bolalar ekskursiyada tuproq bilan tanishadilar, tuproq kesmalarini ko‘rib 

chiqadilar. O‘qituvchi ular e’tiborini yer ostida joylashgan tuproq qatlamlari va tog‘ 

jinslarining yotishiga qaratadi. Amaliy ish va tajribalar jarayonida o‘quvchilar tuproq 

tarkibini bilib oladilar, o‘z o‘lkalari tuproqlarining xilma-xilligi to‘g‘risida tasavvur 

hosil qiladilar. Dastlab nazariy ma’lumot o‘rganiladi, chunki u o‘quvchilami qishloq 

xo‘jaligi mehnati bo‘yicha mashg‘ulotlarga (tuproqni kuzda haydashga, kо‘chat 

qalinligining ildizmevalar hosiliga va manzarali o‘simliklarning gullash vaqtiga, 

o‘g‘itlashning ildizmevalarning hosiliga, gul manzarali o‘simliklarining o‘sishiga 

ta’sirini o‘rganish bilan bog‘liq bo‘lgan tajribalar qo‘yishga) nazariy jihatdan 

tayyorlaydi. Tuproq tarkibi to‘g‘risida tasavvurga ega bo‘lmay turib, o‘quvchilar 

madaniy o‘simliklaming o‘sish va rivojlanishi to‘g‘risidagi bilimlarga ega bo‘lmaydilar.  

Ekskursiya jarayonida o‘quvchilar faqat kuzatibgina qolmasdan, balki 

o‘rganilayotgan obyekt to‘g‘risida yangi ma’lumotlar olishlari va ularni amalda 

foydalana bilishlari kerak. Olgan bilimlarning natijalarini o‘quvchilar so‘zlab bera 

olishlari kerak. 

 O‘qitishning xilma-xil metodlari va uslublaridan foydalanish jihatidan darslarga 

o‘xshash bo‘lgan ekskursiya ayni vaqtda o‘ziga xos belgilarga ham egadir. U maktabdan 

tashqarida  o‘tkaziladi va ko‘proq vaqtni talab qiladi, vaqt faqat bilish faoliyatigagina 

emas, balki o‘rganish obyektiga tomon harakatlanishiga ham sarflanadi. Ekskursiya 

vaqtida bilimni faqat o‘qituvchigina emas, balki boshqa shaxslar ham bayon qiladilar. 

Uning farq qiladigan muhim belgisi – atrof borliqning obyekt va hodisalari bilan 

tanishtirish, haqiqatni ko‘rishdir. Sinfda esa tabiiy obyektlar ko‘pincha 

ko‘rgazmalilikning u yoki bu vositalari bilan almashtiriladi. Shuning uchun ham 

ekskursiyada darsdagiga qaraganda o‘rganiladigan obyekt va hodisalarning aniq 

bog‘lanishlari osonroq belgilanadi.  

TA’LIM OLUVCHILARNING MUSTAQIL FIKRLASH VA TADQIQOTCHILIK 

KO‘NIKMALARINI RIVOJLANTIRISH ORQALI KADRLAR 

RAQOBATBARDOSHLIGINI TA’MINLASH MEXANIZMLARI 

Tashmetova Gulnoza Sadriddinovna 

O‘zbek tili va tillarni o‘qitish kafedrasi katta o‘qituvchisi 

 Annotatsiya: Ushbu tezisda ta’lim oluvchilarning mustaqil fikrlash va 

tadqiqotchilik ko‘nikmalarini rivojlantirish orqali kadrlar raqobatbardoshligini 

ta’minlashning zamonaviy mexanizmlari tadqiq etilgan. Bugungi globallashuv va jadal 

texnologik rivojlanish davrida faqatgina tayyor nazariy bilimlarni o‘zlashtirgan 

mutaxassislar emas, balki muammolarni mustaqil tahlil qila oladigan, innovatsion 

g‘oyalarni ilgari suradigan va ilmiy-tadqiqot usullarini amaliyotda qo‘llay oladigan 

raqobatbardosh kadrlarga ehtiyoj yuqoridir. Maqolada oliy va professional ta’lim 

tizimida talabalarning mustaqil ishlarini tizimli tashkil etish, loyihaga asoslangan 

ta’lim (PBL), muammoli o‘qitish texnologiyalari va talabalarni ilmiy-tadqiqot 

jarayonlariga integratsiya qilish yo‘llari tahlil qilingan. Shuningdek, bo‘lajak 


